Nafarroako Parlamentuko Mahaiak, 2013ko azaroaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Amezketa Díaz jaunak aurkeztutako gaurkotasun handiko galdera, 2014ko ekitaldirako aurrekontu orokorren proiektua Nafarroako Parlamentuari bidaltzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2013ko azaroaren 11n

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Koldo Amezketa Díazek, Legebiltzarreko Erregelamenduan ezarritakoaren babesean, gaurkotasun handiko ondoko galdera aurkeztu du, Nafarroako Gobernuak Osoko Bilkuran ahoz erantzun dezan:

Nafarroako Ogasun Publikoari buruzko 13/2007 Legeko 36.3 artikuluak ezartzen duenez, "urte bakoitzeko azaroaren lehena baino lehen, Nafarroako Gobernuak Parlamentuari bidaliko dio aurrekontu orokorren foru legearen proiektua".

Foru lege proiektua jaso ez denez, parlamentu-talde honek ondokoa galdetzen dio Gobernuko lehendakariari:

Noiz emanen zaio Nafarroako Parlamentuari 2014ko ekitaldirako aurrekontu orokorren proiektua? Zer eraman du Gobernua legea ez betetzera eta Nafarroako Parlamentuaren lana eta duintasuna gutxiestera?

Iruñean, 2013ko azaroaren 11n

Foru parlamentaria: Koldo Amezketa Díaz

